
REGLUR 

um lán handrita Stofnunar Árna Magnússonar á Íslandi 

á sýningar erlendis. 

A. ALMENNAR REGLUR. 

1. gr. 

. Ef stofnun Árna Magnússonar berst beiðni um lán handrita á sýningu erlendis, skal 

forstöðumaður kynna viðkomandi aðila þá skilmála sem settir eru fyrir láni handrita. 

. Forstöðumaður leggur beiðni sýningarhaldara fyrir húsþing. Vilji húsþing verða við 

beiðni og varði hún tiltekin handrit, skal húsþing fjalla um þau hvert um sig og meta hvort 

lána megi. Ef ekki er beiðst tiltekinna handrita, metur húsþing og gerir tillögur um hvaða 

handrit skuli léð hverju sinni. Áður en húsþing tekur lokaákvörðun sína um handritalán 

skal liggja fyrir niðurstaða úr þeim könnunum öryggismála á sýningarstað sem fjallað er 

um í 3. grein hér á eftir. 

. Tillögur húsþings skulu síðan bornar undir stjórn Árnastofnunar. Að fengnu samþykki 

hennar skulu þær sendar menntamálaráðherra sem leggur þær fyrir ríkisstjórn Íslands til 

samþykkis eða synjunar. 

2. gr. 

. Æskilegt er að beiðni um sýningarhald berist með að minnsta kosti eins árs fyrirvara og að 

heimild stjórnvalda liggi fyrir ekki löngu síðar, svo að ætla megi allt að einu ári til alls 

undirbúnings. 
. Við ákvörðun um handritalán skal meta vægi þeirrar erlendu stofnunar eða sýningarhald- 

ara sem handritanna beiðist. Jafnframt skal hafa í huga hvort sýningin geti talist mikilvæg 

tilkynningar á Íslandi og íslenskri menningu á hinum erlenda vettvangi. Ekki er ástæða til 

að lána handrit til staða þar sem lítils almenns áhuga er að vænta á slíkum hlutum. 

. Þess skal gætt að efni sýningar og frágangur sé landi og þjóð til sóma og í samræmi við 

þann sess sem við Íslendingar teljum að handritin eigi að skipa í vitund okkar sjálfra og 

umheimsins. 

. Handrit verða aldrei lánuð á farandsýningar. 

3. gr. 

„ Áður en ákvörðun er tekin um handritalán þarf að ganga rækilega úr skugga um það að 

allar aðstæður á sýningarstað fullnægi kröfum Árnastofnunar. Sýningarhaldari skal 

fyrirfram senda forstöðumanni stofnunarinnar úttekt staðarlögreglu á öryggisvörnum á 

sýningarstað, einkum gegn hugsanlegum þjófnaði eða skemmdum, meðal annars af eldi 

og vatni. Æskilegt er að fá með úttektinni öryggisreglur viðkomandi lands, ef tileru, svo 

og mat staðarlögreglu á því hvort sýningarhaldari uppfylli þessar reglur. 

. Hér heima skal leita álits Lögreglunnar í Reykjavík og Brunamálastofnunar ríkisins um 

það hvort öryggisaðstæður teljist fullkomnar samkvæmt fengnum upplýsingum. 

. Ef niðurstaða þessara aðila er jákvæð skal starfsmaður Árnastofnunar eða sérstakur 

trúnaðarmaður fara á sýningarstað og kanna nánar aðstöðu til sýningarhalds, fyrirkomu- 

lag öryggismála og aðstæður við flutning handrita inn og út úr sýningarlandi. Þessi 

könnuður skal ræða allt skipulag sýningar við sýningarhaldara og skilmála stofnunarinnar 

varðandi viðtöku handritanna og afhendingu, vörslu þeirra og sýningarhald. 

. Verði niðurstaða sendimanns jákvæð og samþykki húsþing, stjórn Árnastofnunar og 

ríkisstjórn Íslands að því búnu lán handrita til sýningar (sbr. Í. grein b- og c-lið), þá skal 

sýningarhaldari staðfesta að hann sætti sig við skilmálana sem settir eru fyrir handritaláni 

og afhenda forstöðumanni Árnastofnunar undirritað eintak þeirra.

4. gr. 

Starfsmenn eða sérstakir trúnaðarmenn Árnastofnunar skulu ávallt flytja handritin í 
handtösku til og frá sýningarstað. Þegar ákvörðun er tekin um handritalán skal það metið 
hverju sinni hve marga sendimenn þarf til að flytja handritin. Aldrei má þó flytja fleiri en 

fjögur handrit hið mesta í einni ferð. Sé svo metið að um einstæða dýrgripi sé að ræða skal 

flytja þá einn og einn í senn með hverjum sendimanni. Þegar ekki er um beint flug að ræða frá 

Íslandi til ákvörðunarstaðar, þar sem sýningarhaldari tekur á móti sendimanni, og skipta 

verður um flugvél í erlendum flughöfnum, þá skulu tveir sendimenn fylgja hverri handrita- 
sendingu. 

5. gr. 
a. Aldrei skulu lánaðar til sýninga erlendis eftirtaldar bækur sem kalla má höfuðgersemar 

meðal íslenskra handrita sakir innihalds og útlits: 

Konungsbók eddukvæða (Gl. kgl. sml. 2365 4to). 

Konungsbók Snorra-Eddu (Gl. kgl. sml. 2367 4to). 

Flateyjarbók (Gl. kgl. sml. 1005 fol.). 

Möðruvallabók (AM 132 fol.). 
Skarðsbók Jónsbókar (AM 350 fol.). 

Stjórn (AM 227 fol.). 
b. Ef tiltekið fornrit er aðeins til í einu handriti sem hefur sjálfstætt gildi, skal forðast að lána 

það til sýninga. 

c. Einnig skal forðast að lána til sýninga bestu handrit tiltekinna verka, þau handrit sem lögð 
eru til grundvallar í útgáfum. 

d. Loks skal ógjarna lána handrit sem afbragð eru sakir fegurðar og skreytinga líkt og 
Skarðsbók Jónsbókar og Stjórn. 

B. SKILMÁLAR. 
Sýningarhaldari sem óskar eftir því að fá léð handrit úr Stofnun Árna Magnússonar til 

sýningar erlendis verður að kynna sér og samþykkja með undirritun þá skilmála sem hér eru 
settir: 

A. Áður en beiðni sýningarhaldara verður samþykkt skal hann senda forstöðumanni 
Árnastofnunar skriflega greinargerð fyrir sýningarstaðnum ásamt úttekt staðarlögreglu á 
Öryggisvörnum á sýningarstað gegn þjófnaði, skemmdarverkum og skemmdum af eldi og 
vatni. 

B. Hámarkssýningartími eru tveir mánuðir, nema sérstaklega sé um annað samið. 
C. Starfsmenn eða sérstakir trúnaðarmenn Árnastofnunar flytja handritin til og frá sýningar- 

stað. 

D. Handritin skulu tryggð hvert um sig fyrir lágmarksupphæð sem Árnastofnun ákveður 
hverju sinni. 

Sendimenn Árnastofnunar skulu tryggðir gegn slysum og hugsanlegum líkamsárásum og 
dauða. 

E. Sýningarhaldari greiðir allan kostnað af flutningi handritanna til og frá sýningarstað, þar 
með talinn kostnað við gerð fylgiskjala, tryggingar o.þ.h., nema sérstaklega sé um annað 
samið. 

F. Sýningarhaldari skal ávallt taka á móti handritunum og sendimanni í tollstöð í sínu 
heimalandi og fylgja þeim aftur þangað við brottflutning úr landi. Tollskoðun skal 
sérstaklega undirbúin og séð til þess að hún gangi greiðlega, fari fram utan almennings- 
svæða og valdi engri hættu eða spjöllum á handritunum. 

G. Handritin ásamt sendimanni skulu flutt milli flugstöðvar og sýningarstaðar í sérstakri 
bifreið undir umsjón sýningarhaldara. Við komu á sýningarstað skulu handritin strax sett í 

örugga geymslu. Allan þann tíma sem handritin eru í vörslu og ábyrgð sýningarhaldara 

ber honum að uppfylla eftirtalin skilyrði: 
a. Handritin skulu vandlega varin fyrir hugsanlegum þjófnaði og skemmdarverkum svo 

og hugsanlegum skemmdum af eldi, vatni, meindýrum eða öðrum ágangi. Sýning- 

arpúlt skulu búin fullkomnu viðvörunarkerfi, og hafa skal stöðuga gæslu á geymslu- 
rými handritanna dag og nótt. 

b. Handritin skulu varðveitt við jafnt hitastig sem ekki fari fram yfir 18 stig á Celsius. 
c. Rakastig skal vera stöðugt og innan markanna 40-55“%. 

d. Handritin skulu aldrei höfð til sýnis í beinni dagsbirtu né í björtu hitageislandi ljósi. í 

sýningarsal skulu vera perur með köldum geislum. 
e. Handritin skulu aldrei höfð í birtu eða ljósi lengur en nauðsynlegt er. Að loknum 

sýningartíma hverju sinni skal annaðhvort myrkva sýningarsvæðið eða breiða yfir 

sýningarpúltin. 
f. Handritin skulu varin fyrir útfjólubláum geislum: gluggar í sýningarpúltum skulu vera 

höggheldir og útbúnir með síum sem tryggi að útfjólubláir geislar komist þar ekki í 

gegn. 
g. Við uppsetningu sýningar má ekki festa handritablöð með prjónum, klemmum eða 

neinum öðrum hætti er valdið geti skaða. 

h. Handrit sem léð eru til sýningar má ekki ljósmynda án leyfis Árnastofnunar. 
H. Handritin verða í fyrsta lagi flutt á sýningarstað tveimur dögum fyrir opnun sýningar nema 

um annað sé samið. Starfsmaður Árnastofnunar fylgist með uppsetningu og frágangi 
handrita á sýningunni. 

I. Við lok sýningar skal a.m.k. einn starfsmaður Árnastofnunar vera kominn á sýningarstað 

daginn fyrir síðasta sýningardag til að fylgjast með niðurtöku sýningar og frágangi 

handrita. Handritin skulu síðan flutt heim við fyrstu hentugleika. 

Menntamálaráðuneytið, 11. apríl 1991. 

Svavar Gestsson. 
  

Arni Gunnarsson. 

Nr. 230 16. maí 1991 

GJALDSKRA 

um sorphirðu í Reykhólahreppi árið 1991. 

1. gr. 

Sorphirðugjald í Reykhólahreppi fyrir árið 1991 skal vera kr. 4 000,00. Gjaldið skal 

innheimt með fasteignagjöldum. 

2. gr. 

Gjaldskrá þessi, sem er samin og samþykkt af hreppsnefnd Reykhólahrepps, staðfestist 

hér með skv. 22. gr. laga nr. 81/1988 um hollustuhætti og heilbrigðisettirlit og gildir frá 

1. janúar 1991. 

Umhverfisráðuneytið, 16. maí 1991. 

Eiður Guðnason. 
  

Sigurbjörg Sæmundsdóttir.


